
Në bazë të nenit 68 paragrafi 1 alineja 12 dhe paragrafi 2 të Kushtetutës së Republikës së Maqedonisë, Kuvendi i Republikës së Maqedonisë, në mbledhjen e mbajtur më 6 korrik 2011, miratoi 
VENDIM
PËR NDRYSHIMIN E VENDIMIT PËR THEMELIM
TË KËSHILLIT NACIONAL PËR EUROINTEGRIME 
Neni 1
Në Vendimin për themelim të Këshillit Nacional për Eurointegrime (“Gazeta Zyrtare e Republikës së Maqedonisë” numër 140/2007), në nenin 3 paragrafi 1 zëvendësohet me dy paragrafë të rinj 1 dhe 2, si vijojnë: 
“Këshilli ka kryetar, nënkryetar, 15 anëtarë dhe nëntë zëvendësanëtarë, edhe atë: nëntë anëtarë nga radhët e deputetëve në Kuvend, të cilët i kanë zëvendësit e tyre dhe gjashtë anëtarë nga institucionet e theksuara në paragrafin 3 të këtij neni. 
Anëtarët dhe zëvendësanëtarët e Këshillit nga radhët e deputetëve janë: tre anëtarë dhe tre zëvendësanëtarë nga radhët e deputetëve që janë në pozitë, tre anëtarë dhe tre zëvendësanëtarë nga radhët e deputetëve që janë në opozitë. Anëtarë me funksion janë kryetari i Komisionit për Çështje Evropiane, kryetari i Komisionit për Politikë të Jashtme dhe bashkëkryetari i Komitetit të Përzier Parlamentar BE – Republika e Maqedonisë, ndërsa zëvendësanëtarë me funksion janë zëvendëskryetari i Komisionit për Çështje Evropiane, zëvendëskryetari i Komisionit për Politikë të Jashtme dhe njëri nga nënkryetarët e Komitetit të Përzier Parlamentar BE – Republika e Maqedonisë”.
Paragrafi 2 bëhet paragrafi 3.
Neni 2 

          Ky vendim hyn në fuqi me ditën e publikimit në “Gazetën Zyrtare të Republikës së Maqedonisë”. 

